
Norðurlendsk 
bókasavnsvika er í 
Sunda kommunu. 
Vanliga bjóðar 
bókasavnið á gátt, men 
hesaferð hava tey valt 
at fara út, har fólkini 
eru

146 metrar í 
síðstu viku
Tað gekk væl í Eysturoyartunlinum 
í síðstu viku

Vilmund Jacobsen

Í dag hevur NCC kunn­
gjørt, hvussu arbeiðið 
hevur gingist seinastu 
vikuna, og her sæst, at 
tilsamans 146 metrar 
vóru boraðir og sprongd­
ir í Eysturoyartunlinum.

Av teimum 11.250 metr­
unum, sum tunnilin verð­
ur langur, er nú tilsam­
ans 8.074 metrar lagdir 
afturum.

Í síðstu viku vórðu 83 
metrar boraðir og 
sprongdir Hvítanesmeg­
in, og her eru nú tilsam­
ans 3.856 metrar 
sprongdir.

Frá rundkoyringini 

undir Tangafirði og móti 
Hvítanesi vórðu 27 metr­
ar sprongdir, og her eru 
teir nú kominir tilsam­
ans 1.386 metrar vestur­
eftir.

Teinurin frá rund­
koyringini og móti Salt­
nesi styttist í síðstu viku 
við tilsamans 36 metrum, 
og her eru teir nú komnir 
1.202 metrar á leiðini 
móti tunnilsmunnanum 
í Rókini.

Samanlagt má sigast, 
at tað gekk væl at bora 
og spreingja í síðstu viku, 
og á øllum teinum løgd­
ust fleiri metrar aftrat í 
tunnilsarbeiðnum.

Húkur 
fiskar í 
løtuni
Vilmund Jacobsen

Fríggjadagin vóru fýra 
ísfiskalínuskip og øll 
frystilínuskipini til 
fiskiskap undir Føroyum. 
Ísfiskalínuskipini fiska 
mest av tosk og hýsu 
og fáa eisini nakað av 
longu og brosmu. 
- Vit vænta, at eitt 
ísfiskalínuskip kemur 
inn at landa í dag, 
og síðan koma hini 
ísfiskalínuskipini 
seinni í vikuni.
Á Fiskamarknaði 
Føroya vita tey at siga, 
at streymurin verður 
góður, og veðrið verður 
eisini hampiligt. 
- Tí vænta vit eisini, at 
nakað verður av útróðri, 
og bæði línuskip og 
útróðrarbátar hava 
góðan fiskiskap.
Fríggjadagin vóru 
átta partrolarapør til 
fiskiskap, og helst fer 
okkurt parið aftrat 
út aftur í næstum. 
- Skipini koma inn 
at landa, sum henda 
vikan gongur, men 
fiskiskapurin hjá 
partrolarunum er 
einki serligur.
Fríggjadagin vóru tveir 
djúpvatnstrolarar til 
fiskiskap. Annar var 
á royndarveiði eftir 
stinglaksi, og hin var 
á djúpum vatni. 
- Báðir 
djúpvatnstrolararnir 
koma inn at landa 
hesa vikuna. 
Bara ein av teimum 
smáu trolbátunum var 
til fiskiskap fríggjadagin, 
men væntandi fóru aðrir 
bátar út farna vikuskifti.
- Trolbátarnir hava 
annars rímiliga góðan 
fiskiskap, og teir fáa 
mest av toski og hýsu og 
so nakað av flatfiski.
Í dag kemur eitt 
garnaskip inn at 
landa, og onnur tvey 
ella trý landa helst 
seinni í vikuni. 
- Garnaskipini hava 
brúkiligan fiskiskap, vita 
tey á Fiskamarknaði 
Føroya at siga.

Sáttmálakrøv: Føroya 
Arbeiðsgevarafelag og 
Starvsmannafelagið hava 
handað hvørjum øðrum 
krøvini til samráðingarnar 
um sáttmálar fyri starvsfólk 
hjá Føroya Tele og Posta, 
og hesar samráðingar byrja 
í næstu viku. Sáttmálin fyri 
Føroya Tele og Posta gongur 
út hin 1. januar 2019.

Her fara 
Bústaðir 
at byggja 
- Í staðin fyri at leggja grótið á goymslu, verður 
ein partur av grótinum nú brúktur til planering til 
íbúðarbygging, sigur Brandur Sandoy, borgarstjóri

Vilmund Jacobsen

Bústaðir hava keypt eitt 
umleið 1500 fermetra 
stór øki mitt í bygdini á 
Sandi, har fimm íbúðir 
skulu byggjast í næstum.

Sands kommuna hev­
ur gjørt eina rammuav­
talu við Bústaðir um 
hesa bygging, og í løtuni 
er kommunan í holt við 
at grava út og planera 
økið til íbúðarbygging. 

Sethúsini, sum í løtuni 
standa á einum parti av 
grundøkinum, verða tik­

in niður í samband við 
hesa verkætlan.

Brandur Sandoy, borg­
arstjóri í Sands komm­
unu, vísir á, at ein orsøkin 
til, at grevstur og plan­
ering verður gjørt nú, er, 
at tilber at planera lendið 
undir íbúðarbyggingini 
við avlopsgróti frá út­
stykkingini á Vatnsryggi.

- Í staðin fyri at leggja 
alt hetta grótið á 
goymslu, verður ein part­
ur av grótinum nú brúkt­
ur til planering til íbúð­
arbygging.

Brandur Sandoy veit 
tó ikki í løtuni at siga, 
nær Bústaðir fara undir 
hesa bygging, tí sum øllum 
kunnugt hava handverk­
arar sum heild úr at gera.

- Okkum vitandi hava 
Bústaðir ikki funnið ein 
byggiharra til hesa verk­
ætlan enn, men vit vóna, 
at byggingin kann byrja 
um ikki so langa tíð, og 
vit vilja gjarna gera okk­
ara til, at byggiarbeiðið 
kann byrja skjótast gjør­
ligt, sigur borgarstjórin í 
Sands kommunu.

Tað er her á økinum, at Bústaðir fara at byggja fimm íbúðir, og í 
hesum sambandi verða húsini á myndini tikin niður


